
Tað er sera áhugavert, at málið um 
ognarskatt nú verður tikið upp av 
býráðsleiðsluni í Havn.

Í málinum um bústaðarskyldu 
í Havn, sum verður á skránni á bý­
ráðsfundinum í kvøld, sigur býráð­
ið, at »bústaðarskyldan er ein háttur 
at basa trupulleikanum við at fleiri 
hús standa tóm, men eisini kann ljós 
varpast á møguleikan, at áseta ein 
form fyri ognarskatt á hús nr. 2 hjá 
fólki«.

Vit endurtaka orðini hjá býráðs­
leiðsluni í Havn enn einaferð:

...at áseta ein form fyri ognar­
skatt á hús nummar 2.

Hetta kann valla skiljast øðrvísi, 
enn at býráðið í Havn vil sleppa at 
varpa ljós á møguleikan, at áseta ein 

form fyri ognarskatt á hús nr. 2. 
Árvakni veljarin kann skjótt 

gera sær ta niðurstøðu, at kemur 
ognarskattur á hús nr. 2 hjá fólki, so 
kemur hann sjálvandi eisini á hús 
nummar 1.

Búskaparráðið hevur fleiri mælt 
til, at ognarskattur verður settur í 
verk. Sambært Búskaparráðnum, 
so benda kanningar, sum eru gjørd­
ar í OECD-høpi av, hvussu ymsir 
skattir ávirka búskaparvøkstur, 
á, at vinnulívsskattir hava størstu 
negativu ávirkanina á búskapar­
vøkstur. 

Harnæst koma vanligir inntøku­
skattir og síðan skattir á nýtslu. 

At enda eru ognarskattir og 
skattir á fasta ogn teir skattir, ið 

hava minstu ávirkanina á búskap­
arvøkstur. 

– Hetta eigur at verða havt í 
huga næstu árini í sambandi við at 
skipa inntøkugrundarlagið hjá tí 
almenna í Føroyum á ein skilabetri 
hátt, skrivar Búskaparráðið longu í 
2010. 

Men hesum eru føroyskir pol­
itikarar ikki samdir við Búskapar­
ráðnum í. Í øllum førum ikki Krist­
ina Háfoss, fíggjarmálaráðfrú. Hon 
hevur fleiri ferðir kategoriskt avvíst 
ognarskatt sum ein møguleika.

Men tað ger býráðsmeirilutin í 
Tórshavnar býráð sambært skránni 
til býráðsfundin í gjárkvøldið ikki. 
Spurningurin er so, hví borgar­
stjórin hevur so stórar áneyðir at 

fara út at dementera ætlanina »at 
varpa ljós á ognarskatt«. 

Tað er rætt, at politisk undirtøka 
ikki er í landsstýrinum og í Løgting­
inum fyri ognarskatti

Men sambært somu skrá til bý­

ráðsfundin, so er undirtøkan størri 
onkustaðni í systemiðnum hjá Tórs­
havnar kommunu.

Nú skulu vit ikki fara at gera 
ognarskattin til ónda dýrið í opin­
beringini. Ráðgevar av øllum handa 
slag hálova hesum skatti, sum polit­
ikarar ikki vilja kennast við. Áhug­
avert verður, um tað broytir nakað, 
at onkur Tórshavnar býráð nú sær 
møguleikar í ognarskatti.

Amerikanska fyribrigdið ognar­
skattur kemur nokk. Og hví ikki júst 
við Fólkaflokkinum?

Sjáldsamt at politikarar 
taka ognarskatt upp á tungu

Fríggjadagin 22. juni kl. 16 - 
18 letur ein framsýning við 
verkum hjá Joel Cole upp í 
Galerie Focus í Lambagerði 
1 í Havn. 

Framsýningin er opin til 
3. juli, týsdag til fríggjadag kl. 
15 til 18 og leygardag kl. 16 til 
18, eisini er opið eftir avtalu.

Á framsýningini eru stór 
og smá verk eftir Joel Cole 
saman við øðrum listafólk­
um.

Joel Cole er føddur 1968 
í Minnesota, USA. Joel Cole 
vaks upp í miðjuni í Norður 
Amerika, í indiansku bygdini 
Shakopee. Umgyrdur av 
skógi, áum og opnum slætt­
um lærdi hann at veiða og 
samla og hetta var til at 
vekja eitt sterkt tilknýti til 
náttúruna. Ein holl og djúp 
vitan um tað organiska til­
farið loyvir Joel at spæla við 
tær lítlu nuancurnar ímill­
um konsistens, mynstur 
og lit. Við at arbeiða uttan 
tekningar og fá mát loyvir 
Joel tilfarinum at avgera 
hvat verður sett saman og 
hvussu. Listarligu møblarnir, 
standmyndirnar og vasarnir 
Joel skapar spæla við mark­
ið ímillum list og funktionali­
tet, og avbjóðar definitiónina 
av list hjá áskoðaranum.

“Frá at fata ríkidømi í tí 

brúkta tilfarinum (trænum), 
allan vegin líka frá kyknueg­
inleikum og longd av livitíð, 
til at blíva veruliga varugur 
við kenslu støðuna av øllum 
tað ber við sær í tí listaligu 

prosessini, eg royni at skapa 
eina søgu - eina søgu sum re­
flekterar, ikki bara hvat til­
farið (træið) leggur upp til, 
men eisini eina dokumenta­
tión  av øllum í arbeiðinum 
fyri at skapa tað endaliga 
verkið. Eg trúgvi at prosessin 
er størri enn produktið” 
sigur Joel Cole.

Joel Cole kom til Før­
oyar á fyrsta sinni sum 
skiftisnæmingur í 1986, og 
hevur síðan stórt sæð búð í 
Føroyum, so í dag er eingin 
ivi um, at hann er føroyingur 
í hjartanum.

Listaverk hansara eru at 
finna í privatum og almenn­
um samlingum kring heimin.

Trælistarmaður sýnir fram

Í morgin, hósdagurin verð­
ur ein stórur dagur hjá 
sandoyggjafólki, tí hetta 
verður dagurin, tá fyrsta 
almenna skotið verður lat­
ið av fyri inntakinum til 
Sandoyartunnilin í Traðar­
dali á Sandi.

 Tað er ein tíð síðan, at 
sjálvur arbeiðsvegurin niðan 
til ætlaða tunnilsmunnan 
varð gjørdur, og hósdagin 
verður so fyrsta almenna 

skotið latið av til sjálvt inn­
takið í Traðardali.

In.fo hevur í morgun 
roynt at fáa eina viðmerking 
frá Teiti Samuelsen, stjóra í 
P/F Eystur-og Sandoyartunl­
ar, men tað hevur ikki eydn­
ast.  

Landsstýrismaðurin í 
samferðslumálum, Henrik 
Old, er fáorðaður, tá vit 
spyrja hann um, hvat fer at 
henda hósdagin, men hann 
sigur, at honum kunnugt 
byrjar tiltakið á Sandi klokk­
an 14. 

Sum skilst verður tað 
ítróttarfelagið í Sandoynni – 
B71 – sum fer at standa fyri 
hátíðarløtuni, sum verður í 
samband við hetta fyrsta al­
menna skotið hósdagin.

Fyrsta skotið

